
Secretaría Xeral Técnica 

Consellería de Presidencia, Xustiza e Deportes 

Complexo Administrativo San Caetano, edif. 5, 3ª planta 

15781 Santiago de Compostela 

 

MEMORIA XUSTIFICATIVA DO CONVENIO DE COLABORACIÓN ENTRE A CONSELLERÍA 

DE PRESIDENCIA, XUSTIZA E DEPORTES E O CONCELLO DE CARRAL PARA A 

EXECUCIÓN DO PROXECTO DE MELLORA DO PAVIMENTO NAS BEIRARRÚAS DA RÚA 

JOSÉ BOGA EN SANTO ESTEVO DE PALEO NO CONCELLO DE CARRAL 

 

I. Departamento que tramita o convenio 

A Consellería de Presidencia, Xustiza e Deportes é o departamento ao que lle 

corresponde a elaboración, proposta e execución da política do Goberno galego en 

materia de Administración local, de conformidade co previsto no Decreto 136/2024, do 20 

de maio, polo que se establece a estrutura orgánica da Consellería de Presidencia, 

Xustiza e Deportes (DOG núm. 101 do 27 de maio). 

 

II. Antecedentes 

A Xunta de Galicia, a través da Consellería de Presidencia, Xustiza e Deportes, ten 

previsto asinar un convenio de cooperación co Concello de Carral para a execución do 

proxecto de mellora do pavimento nas beirarrúas da Rúa José Boga en Santo Estevo de 

Paelo no Concello de Carral. 

Os artigos 194 e 195 da Lei 5/1997, do 22 de xullo, de administración local de Galicia (en 

adiante LALGA), establecen que, no que atinxe ás relacións coas entidades locais galegas, 

correspóndenlle á Xunta de Galicia ás competencias de cooperación e colaboración, 

podéndose estas materializarse mediante a subscrición de convenios. 

Segundo dispoñen os artigos 25 e 26.1 da Lei 7/1985, do 2 de abril, reguladora das bases 

do réxime local, e 80 e 81 da LALGA, os concellos deberán prestar á súa cidadanía os 

servizos públicos que contribúan a satisfacer as necesidades e aspiracións da veciñanza, 

entre os que se atopan a pavimentación das vías públicas urbanas e a conservación de 

camiños e vías rurais.  

O Concello de Carral manifestou a necesidade de asistencia por parte da Consellería de 

Presidencia, Xustiza e Deportes para a acometer o proxecto das obras de reparación e 

mellora do pavimento nas beirarrúas da Rúa José Boga en Santo Estevo de Paleo no 

Concello de Carral, debido ao estado actual das beirarrúas da dita rúa, que presentan 

fochancas, fendas e baldosas rotas ou estragadas. Esta situación supón un perigo público 

evidente e un risco inaceptable de caídas e lesións para os veciños que transitan a diario por 

esta zona urbana.  

As actuacións de mellora teñen un carácter preventivo esencial. Continuar con parches 

temporais supón un gasto constante e ineficaz a longo prazo. Intervir de forma integral 

evita que o subsolo se deteriore de xeito irreversible, o que obrigaría a unha reconstrución 

estrutural moito máis custosa para o Concello nun futuro próximo. 

As beirarrúas son o espazo básico de convivencia cidadá. A súa renovación dignifica o espazo 

público do municipio, fomenta o desprazamento a pé fronte ao uso do coche e mellora a 

calidade de vida e a habitabilidade do barrio. 

Unhas beirarrúas cómodas, amplas e seguras favorecen o tránsito de clientes a pé e 

potencian a actividade económica dos comercios e establecementos locais situados na zona. 

Esta actuación está plenamente xustificada desde unha perspectiva humanitaria e de 

xustiza social. O mal estado actual das beirarrúas supón unha barreira arquitectónica 

insalvable para persoas de avanzada idade, veciños con mobilidade reducida, usuarios de 

cadeiras de rodas ou familias con carriños de bebés. A obra garante a igualdade de 

condicións na mobilidade, devolvendo a autonomía de paso a estes colectivos de xeito 

seguro e digno. 

A necesidade da colaboración solicitada á Consellería acentúase pola confluencia doutros 

factores. Por unha banda, na actualidade non hai ningunha convocatoria en concorrencia á 

que poida acollerse este proxecto nin se prevé nas próximas datas. 

Por outra banda, a falta de recursos dun pequeno concello para poder acometer as 

devanditas actuacións, nun marco orzamentario de control do gasto público e, asemade, 

necesariamente estable por imperativo legal para as entidades que integran a 

Administración local, configuran un contexto do que se derivan, entre outras consecuencias, 

a imposibilidade para o Concello de Carral de afrontar en solitario os compromisos 

económicos que a indispensable execución das actuacións obxecto de subvención, 

representan para a facenda local. 

Por todo o exposto, queda acreditado que a renovación do pavimento das beirarrúas da Rúa 

José Boga responde a unha necesidade pública urxente e de interese social prioritario. 

Todos estes factores recomendan as actuacións previstas, as cales redundan en calquera 

caso no beneficio da seguridade e comodidade dos usuarios.  

 

III. Finalidade 

O obxectivo común é mellorar as infraestruturas municipais, de forma que o Concello 

poida prestar servizos de calidade á veciñanza. 

Para os efectos sinalados, tense previsto formalizar co Concello de Carral o instrumento 

convencional a que se refire a presente memoria, cunha duración que abrangue dende a 

súa sinatura ata o 31 de decembro de 2026. 

IV. Obxecto do convenio 

O obxecto do presente convenio é establecer as liñas de colaboración entre a Consellería de 

Presidencia, Xustiza e Deportes e o Concello de Carral para a execución do proxecto de 

mellora do pavimento nas beirarrúas da Rúa José Boga en Santo Estevo de Paleo no 

Concello de Carral, segundo a memoria detallada e valorada, cuxo orzamento se xunta como 

anexo I ao convenio e do cal forma parte. O orzamento total ascende á cantidade de 

 

 

V. Fundamentos do convenio 

O Concello de Carral manifestou a necesidade de asistencia por parte da Consellería de 

Presidencia, Xustiza e Deportes para a acometer o proxecto das obras de reparación e 

mellora do pavimento nas beirarrúas da Rúa José Boga en Santo Estevo de Paleo no 

Concello de Carral, debido ao estado actual das beirarrúas da dita rúa, que presentan 

fochancas, fendas e baldosas rotas ou estragadas. Esta situación supón un perigo público 

evidente e un risco inaceptable de caídas e lesións para os veciños que transitan a diario por 

esta zona urbana.  

A solicitude fundaméntase na necesidade de atender o mal estado de conservación que 

presentan as beirarrúas da Rúa José Boga en Santo Estevo de Paleo no Concello de Carral. 

Así pois, este convenio de colaboración responde ao interese público e social que 

representa a acción de fomento da Consellería de Presidencia, Xustiza e Deportes 

respecto da execución dunhas actuacións necesarias para o normal funcionamento da 

entidade local, que lle permitan exercer as competencias e prestar os servizos que a 

normativa básica en materia de réxime local lles atribúe aos concellos, como 

Administración máis próxima aos administrados. 

A conxuntura descrita, a necesidade de asistencia manifestada polo Concello e o obxectivo 

da actuación, así como a existencia de crédito adecuado e suficiente para a súa aplicación 

eficaz no restablecemento dos servizos municipais sobre os cales se actuará a través do 

convenio que se pretende subscribir, acreditan a existencia de razóns de interese público que 

xustifican o feito de recorrer ao procedemento excepcional de concesión directa dunha 

subvención a favor do Concello de Carral. 

Así mesmo, esta actuación resulta de interese para a Xunta de Galicia polo que supón de 

potenciación e apoio á prestación de servizos por parte dos concellos, como 

Administración mais próxima aos administrados. 

Conforme co establecido no artigo 26.2º da Lei 9/2007, do 13 de xuño, de subvencións de 

Galicia, faise constar que neste convenio non son de aplicación os principios de 

publicidade e concorrencia pública, xa que o obxecto do convenio é atender as 

circunstancias específicas dese concello para a mellora das infraestruturas municipais. 

Incorpórase ao expediente declaración xustificando a imposibilidade de promover a 

concorrencia pública, de acordo co establecido no citado artigo 26.2º. 

 

VI. Actuación da subvención: 

A actuación contempla a demolición do pavimento actual das beirarrúas (que se atopa 

gravemente deteriorado, con deformacións transversais e lonxitudinais, levantado polas 

raíces ou con baldosas soltas e bordes con deformacións, rotos ou deteriorados), o arranxo 

da base, a colocación dun novo pavimento homoxéneo e antiescorregadizo, e a adaptación 

dos rebaxes nos pasos de peóns. 

Proxéctase a demolición do pavimento, da base de formigón da beirarrúa e do borde de 

calzada, que serán substituídos por unha nova base mediante soleira de formigón, 

pavimento a base de adoquíns prefabricados de formigón de 20x10x6 cm tomados con 

morteiro de cemento á base existente e por un borde prefabricado de formigón. 

A reparación das beirarrúas inclúe a posta a cota e adecuación dos rexistros de servizos 

(auga, saneamento, telecomunicacións), evitando filtracións de auga e garantindo o 

mantemento óptimo das redes soterradas urbanas. 

Na ampliación da estrada estenderase unha capa de rodadura composta por 8 cms de 

espesor compactado de MBC del tipo AC16 surf 50/70 D (D12) estendido sobre a base de 

zafra artificial e aplicación de rego de imprimación con emulsión termoadherente C06B04 

TER con dotación de 1,50 kg/m² de superficie a aplicar. 

 

VII. Importe e aplicación orzamentaria 

Para dar cumprimento aos obxectivos deste convenio a Consellería de Presidencia, 

Xustiza e Deportes, a través da Secretaria Xeral Técnica, achegará a cantidade máxima 

cantidade de corenta e catro mil oitenta e oito euros, con sesenta e sete céntimos 

(44.088,67 , IVE incluído, con cargo á aplicación orzamentaria 05.01.121A.760.0 (código 

de proxecto 2015 00088). Esta cantidade representa o 100 % do orzamento do proxecto.  

Polo exposto, considérase xustificada a utilización do instrumento convencional para 

articular as actuacións de referencia, quedando o dito convenio fóra do ámbito de aplicación 

da Lei 9/2017, de 8 de novembro, de contratos do sector público, pola que se traspoñen ao 

ordenamento xurídico español as directivas do Parlamento Europeo e do Consello 

2014/23/UE e 2014/24/UE, do 26 de febreiro de 2014 con independencia de que, ao abeiro do 

previsto no artigo 4 da dita norma, lle sexan de aplicación os principios desta lei para 

resolver as dúbidas e lagoas que se poidan presentar. 

 

 

Santiago de Compostela, data da sinatura dixital 
 
O secretario xeral técnico 

Francisco Javier Abad Pardo 

